
Ulloq 08. august 2006 

 

Inatsisartut suleriaasianni § 36 imm. 1 naapertorlugu apeqquteqaat imaattoq Naalakkersuisunut 

ingerlateqqippara: 

(inatsisartunut ilaasortaq Anthon Frederiksen, Kattusseqatigiit partia) 

 

Naalakkersuisunut apeqqut:   

 

Nittartakkap ”Arto”-p meeqqanik ilinniartuinnarnillu atorneqarluni ingerlaqqinnissaanut 

Naalakkersuisut pilersaaruteqarnerlutik ?  

 

Tunngavilersuut: 

Nittartagaq ”Arto” meeqqat atuarfiini ilinniarfinnilu matuneqarsimasoq august-ip arfineq 

pingajuani radio-avis-ikkut nalunaarutigineqarpoq. Tamanna tusarlungu soorunami assut 

pakatsinarpoq, tassa periarfissaq taanna meerartatsinnut inuusuttortatsinnullu assut 

qaammarsaataallunilu ineriartoqqinnissamut, minnerunngitsumillu avataani pisunik 

malinnaanermut assigiinngitsutigullu ilikkangaqarnissamut ammaassisuummat. 

Taamaattumik matuneqarnera tusarlungu assut pakatsinarpoq. Allaammi 

oqartariaqarpungut matunissaanut akissaqanngilangut aamma meeqartavut 

inuusuttortavullu periarfissanik taamaattunik mattuttariaqanngikkingut Kattusseqatigiit 

partiani isumaqarpungut. 

Taamaattumik matumuuna piumasaqaatingaarput nittartakkap pineqartup 

ammaqqinneqarnissaa  piaarnerpaamik periarfissarsiuunneqartariaqartoq. 

 

 

 


